
He Aratohu Kaiako:

E hora nei ënei aratohu kia ähei ai te kaiako ki te tiaki kia whaitake, kia rite ngä aromatawai mä te whakamahi i tënei rauemi aromatawai.

Horopaki/Wähi:

Ko tënei mahi, he whakahoahoa i tëtahi tuhinga ataata hei whakanui i te kaupapa, o “Matariki.”  Ka whai wähi atu te äkonga ki te whakaputa i öna whakaaro ake mö “Matariki”, ä, ki te whakaatu hoki i töna tohungatanga ki te whakamahi i ëtahi ähuatanga reo ataata.

Ngä Tikanga:
E toru ngä wähanga kua whakaritea hei mahinga mä te äkonga:

· Ka rangahaua te kaupapa ‘Matariki’ e te äkonga.  He pai tonu te mahi takitahi, ä-röpü ränei, i tënei wähanga o te mahi.

· Mutu ana te rangahau, ka tïpakohia e te äkonga tëtahi o ngä momo tuhinga ataata i raro iho nei:

· he käri

· he pänuitanga

· he pane.

· Ka whakahoahoa te äkonga i tana tuhinga ataata, ä, mutu ana tërä, ka whakamärama ä-waha i täna i whakahoahoa ai.  Mäu anö te wä me te wähi e whakarite mö tënei wähanga.  Tërä pea, ko te hunga whakarongo, ko ngä kaumätua, te whänau tautoko i te kura, ko ngä äkonga ränei.

· He mahi takitahi tënei wähanga o te mahi.  Ka taea e te äkonga ngä mahi nei ki te whakaoti i roto i ngä wiki e toru.

Ngä Rauemi:

· Ngä pukapuka, ngä körero hoki e pä ana ki a “Matariki.”

· He momo taputapu whakahoahoa.

Möhiohio Äpiti:

Ehara i ngä pükenga toi, i ngä pükenga whakahaere rorohiko ränei o te äkonga e aromatawaihia ana i roto i tënei mahi.  Ko töna möhio ki te whakamahi i ngä ähuatanga reo ataata hei hanga i tëtahi tuhinga ataata kë, te tino pütake o tënei mahi.  Ko tana whakamärama, he körero tautoko i täna i whakahoahoa ai.

Puka Tohutohu Äkonga

Ngä Aratohu:

Tënä koe e te äkonga.  

I roto i tënei mahi aromatawai, ka whai wähi koe ki te whakahoahoa i tëtahi tuhinga ataata mö “Matariki.”

E toru ngä wähanga kua whakaritea hei mahinga mäu:

· Te rangahau i ngä körero huhua mö “Matariki”.

· Te whakahoahoa i tëtahi tuhinga ataata hei whakanui i te kaupapa.

· Te whakamärama ä-waha i täu i whakahoahoa ai ki ngä hunga whakarongo.

· Kei te pai tonu te rangahau i te kaupapa ä-takitahi, ä-takirua, ä-röpü ränei.

· Kia kaha te kimi körero mö “Matariki.” Arä, tirohia ngä waiata tawhito, ngä karakia, ngä pukapuka hïtori, waihoki, ngä körero e mau ana i ngä kaumätua, i ngä pakeke kei tö takiwä.

· Kia mutu tö rangahau mö “Matariki,” ka huri ki te wähanga tuarua o te mahi, arä, ko te whakahoahoa i tëtahi tuhinga ataata hei whakanui i a ‘Matariki’.  He mahi takitahi tënei wähanga o te mahi.

· Tïpakohia tëtahi o ngä momo tuhinga ataata i raro iho nei:

· he käri

· he pänuitanga

· he pane.

I a koe e whakahoahoa ana, me aro ki ënei ähuatanga:

· Me whai kupu, me whai tuhinga ataata, ahakoa käri, ahakoa pänuitanga, pane ränei;

· Me hängai hoki te taha tuhi ki täu i tä ai;

· Te whakatakotoranga o ngä kupu, o ngä pikitia, whakaahua, hoahoa ränei ki runga i te pepa;

· Ngä tae, ngä karakara e whakamahia ana;

· Ngä taipitopito e tika ana mö te momo tuhinga ataata;

· Te pütake o te kaupapa, arä, te whakanuitanga o Matariki.

· Ka mutu ana te whakahoahoa i tö momo tuhinga ataata, waiho mä tö kaiako hei whakarite tëtahi wä kia taea e koe tö tuhinga ataata te whakamärama ki ngä hunga whakarongo.

· Me whakaoti e koe ngä wähanga mahi katoa i te toru wiki.

Mahere Aromatawai: TRR/1/6 – C2: “Matariki Ahunga Nui”

	NGÄ TAUNAKITANGA

	Tümahi
	Paetae
	Kaiaka
	Kairangi

	Ko tënei mahi, he whakahoahoa i tëtahi tuhinga ataata hei whakanui i te kaupapa, o “Matariki.”  Ka whai wähi atu te äkonga ki te whakaputa i öna whakaaro ake mö “Matariki”, ä, ki te whakaatu hoki i töna tohungatanga ki te whakamahi i ëtahi ähuatanga reo ataata.


	· I whakaatu i öna whakaaro ake mö te kaupapa kua whiriwhirihia e ia, ä, he hängai hoki ngä ähuatanga reo ataata i tïpakohia ki te kaupapa, ki te horopaki hoki me te hunga mätakitaki.

· He ähua märama ki ngä ariä matua i whakaatuhia, he hononga ki te kaupapa matua.

· Ko ngä ähuatanga reo ataata e whakamahia ana, e pä ana ki täna i whakaatu ai.

· Kei te tuhinga ataata ëtahi o ngä taipitopito e tika ana.
	· I whakaatu i öna whakaaro whänui mö te kaupapa kua whiriwhirihia e ia, ä, he hängai hoki ngä ähuatanga reo ataata i tïpakohia ki te kaupapa, ki te horopaki hoki, me te hunga mätakitaki.

· He märama tonu ngä ariä matua i whakaatuhia, ä, ka märama te kitea atu te hononga o ënei ki te kaupapa matua.

· I mäia te whakamahi i ngä ähuatanga reo ataata i tïpakohia, ä, i märama te pänga atu ki täna i whakaatu ai.

· He märama, he hängai hoki ngä taipitopito e tika ana mö te momo tuhinga ataata.
	· I whakaatu i öna whakaaro whänui, höhonu hoki mö te kaupapa kua whiriwhirihia e ia, ä, he hängai hoki ngä ähuatanga reo ataata i tïpakohia ki te kaupapa, ki te horopaki me te hunga mätakitaki.

· He tino märama ngä ariä matua i whakaatuhia, ä, ka märama te kitea atu te hononga o ënei ki te kaupapa matua.

· I mäia te whakaniko i ngä mahinga ähuatanga reo ataata e tïpakohia, ä, i tino märama te pänga atu ki täna i whakaatu ai.

· He tino märama, he hängai hoki ngä taipitopito e tika ana mö te momo tuhinga ataata.


Mai i ngä taunakitanga katoa ka whakatau ai te aromatawai.

